
Հայաստանի Հանրապետության կառավարությունը որոշում է՝

       1. Հայաստանի Հանրապետության կառավարության 2009 թվականի հուլիսի 9-ի <<Հայաստանի Հանրապետությունում կրթական ծրագրերի իրականացման (բացառությամբ բժշկական միջին և բարձրագույն մասնագիտական կրթական ծրագրերի) լիցենզավորման կարգերը, լիցենզիայի ձևերը հաստատելու և Հայաստանի Հանրա​պետության կառավարության 2000 թվականի հուլիսի 7-ի N 372 որոշման մեջ փոփոխություն կատարելու մասին>> N 808-Ն որոշման մեջ կատարել հետևյալ փոփոխությունները` 
1)  որոշման`

ա. N 1 հավելվածի 5.2–րդ կետը շարադրել հետևյալ խմբագրությամբ.

<<5.2. Սույն կարգի գործողությունը համայնքային ենթակայության չլիցենզավորված նախադպրոցական հաստատությունների վրա տարածվում է 2015 թվականի հունվարի 1-ից: Մինչ այդ ժամանակահատվածի լրանալը դրանք լիցենզավորման համար կարող են դիմել սեփական նախաձեռնությամբ >>: 

բ. N 18 հավելվածում  <<ՍԵՐԻԱ Ա>> բառերը փոխարինել   <<ՍԵՐԻԱ Բ>> բառերով.       

     գ. N 20 հավելվածում <<ՍԵՐԻԱ Ա>> բառերը փոխարինել   <<ՍԵՐԻԱ Մ>> բառերով:  
    2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Արմեն Աշոտյան

ՀԻՄՆԱՎՈՐՈՒՄ
ՀՀ կառավարության որոշման նախագծի վերաբերյալ

1. Իրավական ակտի անհրաժեշտությունը /նպատակը/

      Իրավական ակտի ընդունման անհրաժեշտությունը պայմանավորված է համայնքային ենթակայության նախադպրոցական ուսումնական հաստատությունների մեծ մասի կողմից լիցենզավորման անհրաժեշտ պայմաններն ու պահանջները չապահովելու՝ հիմնականում տարածքի օգտագործման իրավունքի վկայական և նյութատեխնիկական համապատասխան հագեցվածություն չունենալու, ինչպես նաև ուսումնական հաստատություններին բակալավրի և մագիստրոսի կրթական ծրագրերով տրվող լիցենզիաները տարբերակելու  հանգամանքով: 
       2.    Առկա խնդրի առաջարկվող լուծումները

   <<Հայաստանի Հանրապետությունում կրթական ծրագրերի իրականացման /բացառությամբ բժշկական միջին և բարձրագույն մասնագիտական կրթական ծրագրերի/ լիցենզավորման կարգերը, լիցենզիայի ձևերը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշման մեջ փոփոխություն կատարելու մասին>> N 808-Ն որոշմամբ <<Նախադպրոցական կրթական ծրագրի իրականացման լիցենզավորման կարգով>> սահմանված լիցենզավորման պարտադիր պահանջներից ու պայմաններից են նախադպրոցական կրթական ծրագրի իրականացման համար նախատեսվող տարածքի նկատմամբ իրավունքի գրանցման վկայականի անհրաժեշտությունը, զբաղեցրած ուսումնական տարածքների՝ ուսումնադիդակտիկ պարագաներով, նյութերով, գույքով հագեցվածության համապատասխանությունը նախադպրոցական կրթության պետական կրթական չափորոշչի պահանջներին: Նկատի ունենալով, որ համայնքային ենթակայության նախադպրոցական հաստատությունների  մեծ մասը չի ապահովում վերոգրյալ պայմանները, առաջարկվում է տրամադրել լրացուցիչ ժամանակ՝ առկա խնդիրների կարգավորման համար:

        3.   Տվյալ բնագավառում իրականացվող քաղաքականությունը

      Նախադպրոցական տարիքի երեխաների ուսուցման և դաստիարակության գործը բարձր հիմքերի վրա դնելու, երեխաների առօրյան նպատակային և բովանդակալից կազմակերպելու համար մշակվել և հրապարակվել են նախադրոցական տարիքի երեխաների պետական կրթական չափորոշիչներ, որոնք սահմանում են ուսումնական պարապմունքների ցանկը, բովանդակությունը, ծավալը՝ ուսումնառության գործընթացը զուգակցելով խաղային մեթոդներով, ինչպես նաև սահմանվել են  ուսումնադաս​տիա​րակ​չական գործընթացի իրականացման,  հանգստի ռեժիմի կազնակերպման համար համապա​​տասխան  նորմատիվներ: 

         4. Կարգավորման նպատակը և բնույթը

    Վերոգրյալ կարգում փոփոխություն կատարելը նպատակ է  հետապնդում լրացուցիչ ժամանակ տրամադրել նախադպրոցական համայնքային ոչ առևտրային կազմակեր​պություններին՝ կարգավորելու լիցենզավորման համար  անհրաժեշտ պայմանների ու պահանջների ապահովումը:

       5. Ակնկալվող արդյունքը

     Նախագծի ընդունմամբ  նախադպրոցական  համայնքային ոչ առևտրային կազմակերպությունները համայնքների աջակցությամբ և օժանդակությամբ կկարողանան  էապես բարելավել  հաստատությունների նյութատեխնիկական հագեցվածու​թյունը, ապահովել տարածքի օգտագործման իրավունքի վկայական տրամադրելու խնդիրը,  առավել արդյու​նա​վետ արձագանքել նախադպրոցական կրթության բնագավառում իրականացվող բարեփոխումներին, և 2015թ. լիցենզավորման գործընթաց իրականացնելիս, կապահովեն լիցենզավորման համար սահմանված բոլոր պայմաններն ու պահանջները, ուսումնական հաստատություններին բակալավրի և մագիստրոսի կրթական ծրագրերով տրված լիզենզիաները կտարբերակվեն, և տրված լիցենզիաները շփոթելու առիթներ չեն լինի: 

             Ա.ԱՇՈՏՅԱՆ
ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՄԲ ՊեՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ  ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
     ՀՀ կառավարության որոշման նախագծի ընդունումը  պետական կամ տեղական ինքնակառավարման մարմնի բյուջեում ծախսերի և եկամուտների էական  ավելացում կամ նվազեցում չի առաջացնի:


                                                                           Ա.ԱՇՈՏՅԱՆ
ՏԵՂԵԿԱՆՔ                             

ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ    ՆԱԽԱԳԾԻ ԸՆԴՈՒՆՄԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի   ընդունմամբ այլ իրավական ակտերում լրացումների և  փոփոխությունների անհրաժեշտություն չկա:


                                                                           Ա.ԱՇՈՏՅԱՆ
ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

ԴԻՏՈՂՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	Գրության համարը,

ամսաթիվը
	Դիտողությունների և առաջարկությունների հեղինակը
	Դիտողությունների և առաջարկությունների բովանդակությունը
	Ծանոթություն

	1/12.4Ա/1051-13
01.02.2013թ.
	ՀՀ ֆինանսների նախարարություն
	Դիտողություններ և առաջարկություններ չունի
	

	01/1234-13

05.03.2013թ.
	ՀՀ արդարադատության նախարարություն
	Օրենսդրական տեխնիկայի կանոնները մասամբ պահպանված չեն: Այսպես՝ նախագծում անհրաժեշտ է հղում կատարել այն հիմնական իրավական ակտերին, որոնցով ՀՀ կառավարությունը լիազորվել է ընդունելու 2009 թվականի հուլիսի 9-ի թիվ 808-Ն որոշումը, մասնավորապես` խոսքը վերաբերում է «Կրթության մասին», «Բարձրագույն և հետբուհական մասնագիտական կրթության մասին», «Նախնական մասնագիտական /արհես-տագործական/ և միջին մասնագիտական կրթության մասին» և «Լիցենզավորման մասին» ՀՀ օրենքներին: Անհրաժեշտ է հղում կատարել ոչ թե «Իրավական ակտերի մասին» ՀՀ օրենքի 70-րդ հոդվածի 2-րդ մասին, այլ օրենքի 70-րդ հոդվածի  1-ին մասին, քանի որ նախագիծը նպատակ է հետապնդում փոփոխելու ՀՀ կառա-վարության հիշյալ որոշմամբ կարգավորված իրավահարաբերությունների առանձնահատկությունները:


	Ընդունելի է

























































































































































